
Заява 
У лісьце ад вас, датаваным 14.01.2010, які мы атрымалі ў адзьдзяленьні сувязі толькі 04.02.2010 (без аніякіх ад вас кантактаў і паведамленьняў, якія можна было б проста зрабіць па вядомым вам тэлефоне) вы паведамляеце пра ўзьнікненьне магчымасьці для працягу навучаньня нашага беларускамоўнага сына, Янкі Лапіцкага, па-беларуску па “індывідуальным вучэбным пляне”.
Аднак, зь ліста не зразумела, якім чынам мяркуецца працягваць навучаньне па “індывідуальным вучэбным пляне” і дзе? Ці азначае гэта адмену забароны паўнавартаснага гімназычнага навучаньня нашага сына па-беларуску ў памяшканьні Гімназыі №1, альбо не?
Калі вы маеце наўвазе працяг навучаньня нашага сына па мінулай індывідуальнай паўнавартаснай беларускамоўнай гімназычнай праграме з моўнай спэцыялізацыяй на ангельскую мову, а таксама гарантуеце працяг безканфліктнага, безперашкоднага навучаньня нашага сына ў памяшканьні Гімназыі №1 горада Жодзіна да атрыманьня ім адпаведнага атэстату, дык гэта – цалкам адпавядае нашым МІНУЛЫМ ПРОЗЬБАМ І ПАТРАБАВАНЬНЯМ. 
        Гэта адзначала б спыненьне дыскрымінацыйных перашкодаў далейшаму беларускамоўнаму навучаньню нашага сына па-беларуску ў Жодзінскай Гімназыі №1. 
АДНАК, не зразумела, калі гэта сапраўды так, дык чаму вы ТЭРМІНОВА (без зацягваньня часу) ня скажаце пра гэта дакладна й не запросіце нашага сына абратна ў гімназыю, якую фактычна зачынілі перад ім уласным загадам!?? Вы ж цудоўна ведаеце нашу пазыцыю і законныя патрабаваньні, бо мы неаднаразова тлумачылі й выкладалі іх вам, як учасе перамоваў, гэтак і ў афіцыйных заявах.
Нас насьцярожвае, што вы, не трымаеце сваё слова й падпарадковаецеся зусім іншай, дыскрымінацыйнай лёгіцы ... Так, вы парушылі ўсе папярэднія дамоленасьці ў пачатку 2009 навучальнага году адносна рэалізацыі варыянта №2 (з вашых цяперашніх прапановаў) у выглядзе хатняй формы навучаньня, якая б зьдзяйсьнялася па нашай заяве ў памяшканьні Гімназыі №1 з паглыбленым навучаньнем ангельскае мовы. УЧАСЕ ПЕРАМОВАЎ вы абяцалі, што ў гэтым выпадку, наш сын “нават не заўважыць пераафармленьня нейкіх папераў” і працягне як і раней навучацца па сваёй паўнавартаснай гімназычнай праграме з спэцыялізацыяй на ангельскую мову. 

Аднак, ня гледзячы на ГЭТА НАШАЕ З ВАМІ КАМПРАМІСНАЕ ПАГАДНЕНЬНЕ (што адбылося ў вашым кабінэце) і надалей, нават ведаючы пра наяўнасьць такой магчымасьці (агучанай у адказе намесьніка Міністра Адукацыі Беларусі сп. Казіміра Фарыны) і, нават, ужо аднавішы навучаньне, рэалізуючы ПАСТАНОВУ №417 Камісыі па справах непаўнагадовых аб вяртаньні Яна да працягу адукацыі ў Гімназыі№1, ВЫ ДРУГІ РАЗ ЗА 2009 год уласнаручна СПЫНІЛІ, забаранілі працяг беларускамоўнага навучаньня нашага сына ў памяшканьні гімназыі з спасылкаю на ананімны званок зь Менску й службовую інструкцыю, якая ўчасе дзеяньня Рашэньня №928 ад 23.06.2009 Жодзінскага выканкаму аб забароне беларускамоўнага навучаньня, быццам бы не дазваляе вам працягваць беларускамоўны адукацыны працэс у памяшканьні вашае адукацыйнае ўстановы (ня гледзячы на ўсе акалічнасьці й наяўнасьць неабходных для гэтага заяваў ад бацькоў).
ДЗІЎНА, але сёньня вы, з спасылкаю на тое ж Рашэньне №928 ад 23.06.2009 Жодзінскага выканкаму аб забароне беларускамоўнага навучаньня Яна й прымусе яго да расейскамоўнага навучаньня, ПАТРАБУЕЦЕ АД НАС – НЕ СТВАРАЦЬ ПЕРАШКОДАЎ У НАВУЧАНЬНІ нашага сына ў ВАШАЙ ГІМНАЗЫІ!?? У тым памяшканьні, якое для навучаньня нашага сына па-беларуску ў 2009 годзе ДВОЙЧЫ зачынялі па вашых ЗАГАДАХ!?? І ці азначае гэта, што вы й надалей лічыце МАГЧЫМЫМ і ЗАКОННЫМ зьдзяйсьняць ПРЫМУС да адмовы ад ПЕРАКАНАНЬНЯЎ і РОДНАЙ МОВЫ ў адукацыйным працэсе!?? Ці вам проста рабіць гэта, спаслаўшысь на вашае непасрэднае начальства альбо нейкую выдадзеную ім інструкцыю!?? НАС ГЭТА УЖО МАЛА ХВАЛЮЕ!!! ПРЫЙДЗЕ ЧАС І КОЖНЫ ПРАВАПАРУШАЛЬНІК АДКАЖА ПА ЗАКОНЕ ЗА ЗЬДЗЕК НАД НАЦЫЯНАЛЬНАЙ І ЧАЛАВЕЧАЙ ГОДНАСЬЦЮ, НАД БЕЛАРУСКІМ У БЕЛАРУСІ, НАД НАШЫМІ ДЗЕЦЬМІ!!!
ТАМУ, вельмі шкада, але мы не можам і надалей верыць вам. Мы не маем даверу да любых вашых вусных абяцаньняў, пакуль вы так проста не трымаеце ўласнае слова й парушаеце нашыя Канстытуцыйныя правы па самых розных другасных і неправамерных падставах … 
Мы лічым вашыя дзеяньні абсурднымі, неправамерна-дыскрымінацыйнымі й злачыннымі. 
Бо вы й тыя, хто вам дапамагае, кансультуе, хто выдае падобныя загады й рашэньні, парушаючы ўласныя НАЎПРОСТЫЯ функцыянальныя абавязкі (ГАРАНТАВАЦЬ ВЫКАНАНЬНЕ ПРАВА НА АДУКАЦЫЮ й ВУЧЫЦЬ БЕЛАРУСКІХ ДЗЯЦЕЙ) – на практыцы перашкаджаеце нашаму беларускамоўнаму сыну паўнавартасна вучыцца далей па-беларуску да атрыманьня гімназычнай адукацыі ў сваім родным горадзе, у сваёй роднай краіне, Беларусі. 

Аднак, мы яшчэ маем спадзяваньне, што навучаньне Яна ў хуткім часе будзе АДНОЎЛЕНА ў паўнавартасным рэжыме і МЫ АТРЫМАЕМ ПРА ГЭТА ЯСНАЕ Й НЕДВУХСЭНСОЎНАЕ АФІЦЫЙНАЕ ПАВЕДАМЛЕНЬНЕ АД ВАС (ці вашага кіраўніцтва з ГАА) З ГАРАНТЫЯМІ СПЫНЕНЬНЯ ДЫСКРЫІМНАЦЫЙНАГА ЗЬДЗЕКУ Й ЛІКВІДАЦЫІ ЎСЯЛЯКАЙ НЭРВОВАЙ АБСТАНОЎКІ ВАКОЛ ПРАЦЯГУ БЕЛАРУСКАМОЎНАГА АДУКАЦЫЙНАГА ПРАЦЭСУ ДЛЯ НАШАГА БЕЛАРУСКАМОЎНАГА СЫНА Ў ВАШАЙ ГІМНАЗЫІ. 
Калі вашая прапанова №2 ёсьць новай формай, якая дазваляе рэальна працягнуць нармальнае гімназычнае навучаньне Яна па ягонай гімназычнай беларускамоўнай праграме з прыярытэтам ангельскае мовы, па якой ён вучыўся да 8 клясы, 
ПРОСІМ паведаміць аб гэтым тэрмінова й афіцыйна засьведчыць дадзеныя важныя для нас пазыцыі ў сваёй канкрэтнай пісьмовай прапанове па аднаўленьні далейшага навучаньня нашага сына ў Гімназыі №1 ...

